
Minisiriw ka lɔgɔkunɲɔgɔnye sigira Wagadugu, Lamusalon tile 22, saan 2026 

Sanyɛlɛmakalo ra, a daminana lɛɛri 9 tuma na, ka laban lɛɛri 13 tɛmɛnin miniti 

41, ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi fana ka sɔrɔ  ka sira di jamana 

kɔkan lasigidenyabaara dɔw kɛli ma. 

I.1. FASO ƝAMƆGƆSOBA TƆGƆ RA 

Ɲɔgɔnyekulu sɔnna  kolasesɛbɛ fila (02) ra.  

Kolasesɛbɛ fɔlɔ ye siradisɛbɛ ye, min bi tugu baarafeere bɛnkan tilennin 

tagamasira kɔ ka Guvɛrɛnɛman ka baarafeeretaw di ani k’o waleya ka bɛn  

Burukina Faso jamana ka baarabololaninbaw baarada (BEYƐNI-ZEPEBE) ka saan 

2026 baarabajɔnjɔnw ma. 

Min ye Faso ɲamɔgɔsoba ka kolawilinin ye, min ɲasinnin bi jamanaden bɛɛ 

ka ladagamuliɲuman sɔrɔli ma,  baara nataw ɲasigira : 

- Kalanbonba 12 minw ka sigiyɔrɔw b’a ra 500 ka se 1 000 ma, n’o lɔli tun 

daminɛna Wagadugu, Bobo Julaso, Manga, Wayiguya, Dedugu, Banfɔra, 

Kaya, Ziɲare, Fada Guruma ni Gawa, olu lɔli bina laban ; 

- Kalanbonba 02 ma bina lɔ Wagadugu ni Kudugu, minw ka sigiyɔrɔw sera 

1000 ma ani  Kalansoba 04 bina lɔ fana Bobo Julaso, Wayiguya, Fada 

Guruma ni Tɛnkodogo, minw ka sigiyɔrɔw sera 500 ma ; 

- Fɛɛrɛbaarakalan lise 04 bina lɔ Bagire, Samandeni, Yako ni Kaya.  

Min ye Faso ɲamɔgɔsoba ka kolawilinin ye, min  ɲasinna kɛnɛya ma 

(IPEYƐSI), baara nataw ɲasigira :  

- mɔgɔw lasunɔli n’o lakunuli yɔrɔ 05 bina lɔ Tɛnkodogo ka marabakulu 

dɔgɔtɔrɔsoba, Wagadugu ka sɔrɔdasi dɔgɔtɔrɔsoba Kapitɛni Alasani 

KULIBALI, Dedugu ni Wayiguya ka marabakulu Dɔgɔtɔrɔsoba 

sanfɛkalansobaw ani dɔgɔtɔrɔsoba sanfɛkalansoba Bogodogo ra ; 

- dɔgɔtɔrɔw ka fɛɛrɛbaarakɛminɛnw bina san ka di kafo dɔgɔtɔrɔsow ma ani  

mɔgɔw lakunuliyɔrɔw bina lɔ an ka jamana ka kafo 30 ɲɔgɔn kɔnɔ ka 

tɛmɛ o kan ; 

- ningazi ni furakɛligaziw mayaɔrɔw n’o tɛmɛsiraw bina san, o bina don ani 

ka ladon Tɛnkodogo ka marabakulu dɔgɔtɔrɔsoba, Dedugu ni Wayiguya 

ka marabakulu Dɔgɔtɔrɔsoba sanfɛkalansobaw, dɔgɔtɔrɔsoba 

sanfɛkalansoba Bogodogo ani Wagadugu ka sɔrɔdasi dɔgɔtɔrɔsoba 

Kapitɛni Alasani KULIBALI ra. 

Min ye Faso ɲamɔgɔsoba ka kolawilinin ye, min  ɲasinna Sɛnɛ ka sɔrɔw 

buguyali ni dumukafa sɔrɔli ma, baarakɛminɛn nataw sanni ɲasigira :  

- dingɛsogimansin 06 minw ka baarakɛse ka bon an’o ka minɛnw bɛɛ 

dafanin  ; 

- tirakitɛri dafaninw 100,   minw fanga ye CV 40 ye ; 

- dannikɛmansin dafanin 80, minw ka baarakɛse ka dɔgɔ ; 

- sumantigɛmansin dennin 120 ; 

- sɛnɛkɛmansin dafanin 120 ; 

- bolifɛn senfila 250 ; 

- kamiyɔn 08 ; 

- jisamamansin 400 ; 

- tirakitɛri 02 minw bi se ka baarasugu caaman kɛ ; 

- kisɛwɔrɔnmansin 12 ; 

- Binsiriw dilanmansin 12. 

Min ye Faso ɲamɔgɔsoba ka kolawilinin ye, min ɲasinnin bi sigiyɔrɔ 

jamakulu  yiriwali ma, baarakɛminɛnw ni minɛndenninw sanni ɲasigira. 
 

Min ye Faso ɲamɔgɔsoba ka kolawilinin ye, min ɲasinnin bi 

farikoloɲanagwɛ ŋanakuraw sɔrɔli n’o sabatili ma, baara nataw ɲasigira 

minw ye, sitadi laminikɛnɛgwɛ labɛnni ani  Bobo Julaso ka balɔntanyɔrɔ ka 

labɛnnikɛkɛnɛw lakurayali. 

O baarabajɔnjɔn nunu ka musaka mumɛ kɛra dɔrɔmɛ miliyaari kɛmɛ ni tan ani 

miliyɔn kɛmɛ duuru ni tan ni duuru ani waga kɛmɛ ni bii kɔnɔntɔn ni kelen 

ani kɛmɛ naani ni bii duuru ni kelen ani tama kelen (110 515 191 451,3) ye 

sefawari ra wusuruw bɛɛ faranin kɔ. 

Guvɛrɛnɛman ka baarakɛnafolo le bina lɔ ni musaka nin mumɛ kɛli ye.      

Kolasesɛbɛ filanan  ye sariyaba bololanin  ye, min bi kuma baaradaba Faso 

Mɛɛbo ka sigisariyaw kan. 

Sariyaba nin tali sababu fɛ, baaradaba Faso Mɛɛbo bina  sariyasɛbɛw sɔrɔ walisa 

k’a ka baaraw kɛ ka ɲɛ ka bɛn saan 2014, samiɲakalo tile 24 ka sariyaba n°2014-

613/PRES/PM/MEF ma, o min tara ka Guvɛrɛnɛman ka forobamarali baaradaw 

(EPA) sigisariyaba yira.  

 

I.2. MINISIRIW KA ƝAMƆGƆSOBA TƆGƆ RA 

Ɲɔgɔnyekulu  ye kolasesɛbɛ kelen sɛgɛsɛgɛ, min bi kuma sariyaba fila (02) 

kan ka ɲasin Guvɛrɛnɛman mɔgɔw ni minisiri lankanw ka baarakɛtaw yirali ma. 

A kɛra waajibi ye Guvɛrɛnɛman mɔgɔw ni minisiri lankanw ka baarakɛtaw ka 

yira ka ɲɛ ka tugu sariyasira ni maralibaara kɔ, minw daganin lo Guvɛrɛnɛman 

ka baaraw kɛcogoɲuman na. O tugura saan 2026, sanyɛlɛmakalo tile 12 ka 

sariyaba n°2026-0006/PF/PRIM tanin kɔ, o min ye yɛlɛmali don Guvɛrɛnɛman 

mɔgɔw ra.    

Sariyaba fila nunu bi minisirisow ka baaraw pereperelatigɛ jɔnjɔnna an’o bi 

minisiri lankanw sugandi walisa Guvɛrɛnɛman ka baaraw ka labɛn ɲanaman. 

Sariyaba nunu tali sababu fɛ, Guvɛrɛnɛman mɔgɔw bina se k’o ka baaraw kɛ ka 

ɲɛ ani ka taga ɲafɛ ni Guvɛrɛnɛmanbaaraw ye.  

I.3. KƐLƐKO  NI  FASO  KANUYA  LAFASALI MINISIRISO TƆGƆ RA 

Ɲɔgɔnyekulu  sɔnna siradili kelen na, min seen fɛ Depitebulon bi sira di 

Guvɛrɛnɛman ma ka latigɛlibaw ta ka ɲasin Jamana ka josira minw bilala ka 

ben ani mabɛn dafataw ma, minw bi waleya Faso ka sagonan lafasalaw 

(VEDEPE) kan.  

Nintɔɔrɔwale gwɛlɛyaw bi Burukina Faso kan minkɛ, jamana lafasalikuluw ni 

jamana kɔnɔlatangalikuluw y’o niin don ɲanaman ani kudɛyi lafasalibaaraw ni 

latangalikow ra, o le kanma, a kɛra waajibi ye dɔ ka fara o cayahakɛw kan jango, 

fasodenw ka se k’o bolofara ɲɔgɔn kan ka  ɲɛ nintɔɔrɔwale kɛlɛli la.  

Faso ka sagonan lafasalaw ye fasodenw lajɛnfɛɛrɛjɔnjɔn ye, min bi jamana 

lafasalikuluw ni jamana kɔnɔlatangalikuluw dɛmɛ kosɔbɛ. O nindonni kɛra 

sababu ye ka jamana faan bɛɛ kɔrɔsili, jamanadenw latangali ani sigiyɔrɔmɔgɔw 

ka nintɔɔrɔwale faratiw kunbɛncogoɲuman lasinsin.   

Yɛlɛmaliba minw donna latigɛliba nin  na, olu ye :  

- VEDEPEW tacogo ni VEDEPEbaara daganiya, jɔnjɔnna ka tugu 

kalanhakɛ kɔ ani k’o kɛ marabakulu baarakɛlaw ye ; 

- nɔgɔya donni VEDEPEW ka tagakasegi ra ka tugu baara waleyataw ka 

makoyaw kɔ ; 

- sariyaw lanɔgɔyali ka taga baara kuntagajanya faan fɛ jango, baara ka kɛ 

kɛlɛkɛyɔrɔw ra sanga ni wagati bɛɛ ; 

- VEDEPE latangali sariyasira kan, n’a tununa walima ni juguw y’a minɛ, o 

bi janto fana k’a ka cɛntalaw ladon ;  

- VEDEPE ka fasokanunindonni lɔnni n’a ka nindonniwagati danbeyali   ye 

k’a kɛ Jamana ka fasokanubaara ye, o min bi hakɛ dansiginin dɔ di o ma 

Guvɛrɛnɛman ka baarakɛlaw tali la, o bi se fana k’o ta Guvɛrɛnɛman ka 

baarakunda ra n’a makoya bi yen.   

Latigɛliba nin bi saan 2022, sanyɛlɛmakalo tile 17 ka sariya n°028-2022/ALT 

lasa, o min tun tara ka Faso ka sagonan lafasalaw sigi. A b’a laɲini ka sigisariya 

dafa ani k’a labɛn ka ɲɛ, o min kɛra waajibi ye kɛlɛkɛyɔrɔw ka tiɲɛkow kanma. 

Latigɛliba nin tali sababu fɛ, Faso ka sagonan lafasalaw bina se k’o ka baaraw 

kɛcogo ɲɛya lasinsin jamana lafasalikuluw ni jamana kɔnɔlatangalikuluw 

gɛrɛnfɛ.  

I.4. SƆRƆW NI NAFOLOKOW MINISIRISO TƆGƆ RA   

Ɲɔgɔnyekulu  ye sariyaba wɔɔrɔ (06) ta.  

Sariyaba fɔlɔ bi kuma sariya ka bɛnbaliya ɲanabɔli saratisɛbɛ waleyali kan, min 

bi kɛ duwaɲɛbaara sariyaw tiɲɛni seen fɛ Burukina Faso.  

O sariyaba b’a laɲini ka saan 2025, funtenikalo tile 24 ka sariya n°003-

2025/ALT waleyali daminɛ, min tara ka ɲasin  Burukina Faso ka duwaɲɛbaaraw 

lasagoli sariyasun ma. Sariyasunkura nin bi sariya ka bɛnbaliya ɲanabɔli 

saratisɛbɛ basigi, min sababu fɛ duwaɲɛ maralibaarada bina se ka bɛnkan sɔrɔ ni 

sariyatiɲɛlaw ye walisa ka kitilaɲiniw  lalɔ, nga,  koɲasiginin dɔw ka kan ka 

labato fɔlɔ. 

Sariyaba nin bi sariya ka bɛnbaliya ɲanabɔli saratisɛbɛ waleyacogo 

pereperelatigɛ walisa ka sariyasɛbɛkuraw sɔrɔ k’o bila duwaɲɛ maralibaarada 

bolokɔrɔ, minw bi duwaɲɛ bɛnbaliyaw lasago ka ɲɛ.  A bina bɛnbaliyaw 

ɲanabɔli lateliya, ka dɔ bɔ kitiɲiniw na kititigɛbolow ɲafɛ ani ka jurutigiw dɛmɛ 

k’o ka juruw sarali lateliya duwaɲɛ maralibaarada ra, o wari min bina don  

Guvɛrɛnɛman ka baarakɛnafolo kɔnɔ.  

Sariyaba  nin tali sababu fɛ, duwaɲɛ maralibaarada ka sariyasɛbɛw bina caya 

jango ka nanmarakɛwalew kɛlɛ ka ɲɛ.  

Sariyaba  filanan ɲasinna Lasigidenyasiraw ni kɛnyɛrɛyebaarada lasigidensiraw 

ka  joo jɔnjɔnw ni ɲegibaliya nafaw  sigili ma ka taga duwaɲɛbaaraw faan fɛ.  

O sariyaba b’a laɲini ka saan 2025, funtenikalo tile 24 ka sariya n°003-

2025/ALT waleyali daminɛ, min tara ka ɲasin  Burukina Faso ka duwaɲɛbaaraw 

lasagoli sariyasun ma. A ka magwɛnta ye k’an ka sariyasira lakuraya ani k’a 

lasinsin walisa k’a bɛn Burukina Faso ka dunuɲajamanaw ni ɲɔgɔn cɛ ka bɛnkan 

taninw ma, minw bi Guvɛrɛnɛman ka nafolonafaw kɔrɔsi ani k’o latanga ka ɲɛ.  

Kokuraba nataw donna sariyaba nin na. O cogo ra, a bi lafisali ɲanamanw ni 

kɔrɔgwɛyaw don koo nataw ra :  

- yɛlɛmali donna waajibiyako dɔw dabilali ni nafa dɔw lakurayali la, 

jango ka jagokɛsaratisɛbɛw labɛn ka ɲɛ ani k’o lakurayalicogow 

pereperelatigɛ ni kɛnyɛrɛyebaarada sigili jamana wɛrɛ nin kɔnɔ 

kuntagajanya tɛmɛna  saan fila (02) kan ; 

- yɛlɛmali donna faratifɛn feeretaw kɔrɔsili n’o lasagoli tɛmɛsiraw ra ni  

sariyaw labɛnni ye, minw bi hakɛw dansigi kalo saba saba bɛɛ  dɔrɔw, 

tabaw, bɔtikɔnɔdumuniw ni tajiw sanni na jamana kɔɔ kan ; 

- yɛlɛmali donna fɛɛrɛ ra, min seen fɛ sariya bi tɔnɔbɔ ɲɔgɔn fɛ ani 

ɲɔgɔnlatangali bi kɛ cogoya kelen na  ka ɲasin tɔɲɔniw ma, n’o b’a fɔ 

ka gwɛlɛya k’a pereperelatigɛ ko, jagokɛsaratisɛbɛ bi labato feerefɛn 

minw kan, k’olu ye yɛrɛkunfɛnw ye, k’o ti se ka di mɔgɔ wɛrɛ ma, k’o 

tigiya ti se ka yɛlɛma fana ; 

- yɛlɛmali donna maralibaara tɛmɛsiraw ra k’o lakuraya ani k’o latanga 

ka ɲɛ. 

 

Sariyaba nin tali sababu fɛ, sariyamabɛnw bina lasinsin, minw bi  

Lasigidenyasiraw ni kɛnyɛrɛyebaarada lasigidensiraw ka  joo jɔnjɔnw ni 

ɲegibaliya nafaw  sigi ka taga duwaɲɛbaaraw faan fɛ. 

Sariyaba sabanan bi fɛɛrɛ basigi walisa jamana kɔnɔlatangalikulu mɔgɔ minw 

sara kɛlɛkɛyɔrɔw ra, olu ka sara ka di o ka cɛntalaw ma an’a bi sara dicogow 

fana yira.  

Guvɛrɛnɛman ye dɛmɛlifɛɛrɛ caaman basigi ka ɲasin jamana lafasalikuluw ni 

jamana kɔnɔlatangalikuluw n’o ka denbayaw ma jango k’o ka tɔɔrɔw lanɔgɔya, 

minw sababu sɔrɔra nintɔɔrɔwale ka benkanninw seen fɛ. O fɛɛrɛw ye 

timinnandiyawari ye, min bi weele « sɔrɔdasi ka sara dili cɛntalaw ma ». O 

fɛɛrɛw labɛnna ka tugu sariyasɛbɛ nataw kɔ : 

- saan 2019, foonɛnɛkalo tile 18 ka sariyaba n°2019-

0140/PRES/PM/MINEFID/MFPTPS/MSECU/ 

MJDHPC/MEEVCC/MDNAC min tara ka ɲasin jamana ka polisiw, 

kasobon kɔrɔsilaw, duwaɲɛw walima jiyɔrɔw ni tubaw lasagolikɛlaw 

dɛmɛli ma, n’o ye kasaraw sɔrɔ o ka baaraw kɛtuma na walima, o ka 

baaraw kɛli kanma nintɔrɔɔrɔwale benkanni dɔ ra  ; 

- saan 2021, sumanmɔkalo tile 14 ka sariyaba n°2021-

0913/PRES/PM/MINEFID/MDNAC min tali seen fɛ, sɔrɔdasi ka sara bi 

se ka di a ka cɛntalaw ma n’a sara jamana kɔnɔlatangalibaaraw walima 

nintɔɔrɔwale  sababu fɛ, n’a sɔrɔra ko sariyasiraw bɛɛ dafanin lo.  

Nga, o sariyasɛbɛ fila nunu waleyali la, dɛsɛyɔrɔw yera, jɔnjɔnna danfara minw 

bi jamana lafasalikuluw ni jamana kɔnɔlatangalikuluw lasagolicogo ra.  

Sariyaba nin b’a laɲini ka sariyasira min bi yen latilen ani k’a labɛn ka ɲɛ walisa 

ka dɛmɛw damakɛɲɛninya sɛmɛntiya ani k’o daga ɲanaman sisan ka tiɲɛkow 

ma.  

Yɛlɛmalijɔnjɔn minw donna sariyaba nin na, olu ye : 

- kulu minw bi se ka timinnandiywari nin sɔrɔjo tɔnɔbɔ, olu yirali ka gwɛ ; 

- timinnandiyawari nin sɔrɔjo bi waleya fana  nintɔɔrɔwale kɛlɛbaaraw, 

nintɔɔrɔwale ka benkannijɔnjɔnw, fɛnpɛrɛnta tiɲɛbaaraw ni sigiyɔrɔ n’a 

lamini lasaniyali ani  benkannijuguba kɛlɛli kan ; 

- timinnandiyawari bi tilan cɛntalaw cɛ cogoya min na, o fɛɛrɛ basigili ; 

- jamana lafasalikuluw ka minan minw tiɲɛna, o tɔɲɔni jatiminɛni ; 

- timannandiyawari ka kan ka laɲini saan duuru (05)  kɔnɔ, a kana tɛmɛ o 

kan. 

Sariyaba  nin tali sababu fɛ, damakɛɲɛniya bina lasinsin  dɛmɛli mabɛnw kɔnɔ 

ka ɲasin jamana lafasalikuluw ni jamana kɔnɔlatangalikuluw n’o ka cɛntalaw 

ma, ni nintɔɔrɔwale benkanni y’o sɔrɔ. 

Sariyaba naaninan bi jamana lafasalikuluw ni jamana kɔnɔlatangalikulu 

mɔgɔw n’o ka cɛntalaw ka timinnandiyawari sɔrɔcogoyaw n’o tɛmɛsiraw yira, ni 

tɔɲɔniw sera o ma nintɔɔrɔwale seen fɛ walima kɛlɛkɛyɔrɔw ra.  

Sariyaba  b’a laɲini ka sariyasɛbɛw latilen k’o kɛ kelen ye ka  ɲasin jamana 

lafasalikuluw ni jamana kɔnɔlatangalikuluw n’o ka cɛntalaw ma, walisa o ka 

dɛmɛ sɔrɔ cogoya kelen na. 

Sariyaba  nin tali sababu fɛ, damakɛɲɛniya bina lasinsin  dɛmɛli mabɛnw kɔnɔ 

ka ɲasin jamana lafasalikuluw ni jamana kɔnɔlatangalikuluw n’o ka cɛntalaw 

ma, ni nintɔɔrɔwale benkanni y’o sɔrɔ. 

Sariyaba duurunan bi Baaradaba Faso Mɛɛbo basigi.  

Baaradaba Faso Mɛɛbo ye Guvɛrɛnɛman ka baarada ye, min bi n’a yɛrɛla 

baarakɛlaw ni baarakɛminɛnw ye, minw ye waajibi ye Faso Ɲamɔgɔsoba ka 

baarabaw kɛli la ka taga lɔliw faan fɛ.  

Faso ɲamɔgɔsoba ka kolawilinin Faso Mɛɛbo le yɛlɛmana ka kɛ baaradaba nin 

ye,  a bi Burukina Faso dugubaw n’a dugudenninw lakuraya k’o lacɛɲiya ni 

baarakɛminɛnw ani baarakɛnafolow kafoli ye ka ɲasin jamana ka forobanafa 

baarabaw ma. Faso Mɛɛbo bi Faso ɲamɔgɔsoba ka laɲinitaba yira k’an ka 

jamana ka duguw masɔrɔcogo nɔgɔya ani ka Burukina Faso ka dugubaw yecogo 

diya n’o labɛncogoyaɲuman ye. 

Yɛlɛmali donna baaradaba nin sigisariya le ra, o min sababu fɛ, a bina se k’a 

yɛrɛ ta ka taga maralibaara ni baarakɛnafolo faan fɛ walisa k’a ka baaraw kɛ ka 

ɲɛ.  

Sariyaba  nin tali sababu fɛ, baaradaba Faso Mɛɛbo basigira. 

Sariyaba wɔɔrɔnan bi forobanafako kɔrɔtɔnin kumafɔ ka ɲasin Burukina Faso 

ka minninfɛn dilanyɔrɔkura kɛnyɛrɛyebaarada (ƐSƐNI BARAFASO)  ka 

lɔlibaaraw ma Bobo Julaso, Guyiriko marabakulu la. 

ƐSƐNI BARAFASO b’a fɛ k’a ka lizini filanan lɔ Bobo Julaso. O 

kɛnyɛrɛyebaarada bonyani ka laɲinita ye, ka  BARAFASO ka fɛndilaninw bila 

jamanadenw bolokɔrɔ yɔrɔ bɛɛ, ka bɛn yiriwali kuntagajan ka magwɛntaw ni 

Guvɛrɛnɛman ka ŋaniyaw ma, minw ye ka jamanadenw ka  makoyafɛnw sɔrɔli 

nɔgɔya. 

Dugukolokɛnɛ sugandira Legema lizini nin lɔli kanma, yɔrɔ min na lɔli caaman 

ti yen.  

Sɛgɛsɛgɛliw kɛli kɔfɛ fɛɛrɛ, jamakulu ni sigiyɔrɔ n’a lamini koow kan, a yera ko 

dugukolokɛnɛ nin  kan lizini bi se ka lɔ. 

Sariyaba nin b’a laɲini k’a yira ko, lizini nin lɔli ye forobanafa ye, a b’a laɲini 

fana ka yɔrɔ daganin sɔrɔ k’a di ƐSƐNI BARAFASO ma walisa a k’a ka lizini 

filanan lɔ. 

Sariyaba  nin tali sababu fɛ, Burukina Faso ka minninfɛn dilanyɔrɔkura 

kɛnyɛrɛyebaarada (ƐSƐNI BARAFASO)  ka lɔlibaaraw kɛra forobanafako 

kɔrɔtɔnin ye Bobo Julaso, Guyiriko marabakulu la. 

I.5. JAMANA KƆKAN LASIGIDENBAARAW MINISIRISO TƆGƆ RA 

Ɲɔgɔnyekulu  ye sariya bololanin naani (04) sɛgɛsɛgɛ, minw bi sira di jango 

bolonɔ ka bila Sayɛli jamanaw ka jɛnkulu (AYEYƐSI) sigili saratisɛbɛ ka 

yɛlɛmalidonbɛnkan naani (04) kan Bamakɔ, saan 2025 ra, sanyɛlɛmakalo tile 23 

loon, Mali jamana kɔnɔ.   

O yɛlɛmalidonbɛnkanw ye :  

- Yɛlɛmalidonbɛnkan min ɲasinna  jɛnkuluba ka depitebulonw ka 

ɲɔgɔnkunbɛnbaaraw ra ; 

- Yɛlɛmalidonbɛnkan min ɲasinna lafasali ni latangali ma ; 

- Yɛlɛmalidonbɛnkan min ɲasinna lasigidenbaaraw ka donɲɔgɔnnali ma ; 

- Yɛlɛmalidonbɛnkan min ɲasinna yiriwalibaaraw ka min ɲasinna ma. 

Ɲɔgɔnyekulu  sɔnna ka  sariya bololanin nunu bila ka taga Makɔnɔfanga 

depitebulon na sɛgɛsɛgɛli kanma.  

 

I.6.JAMANADENW KA BAARAKƐLAW MINISIRISO TƆGƆ RA                 
 

Ɲɔgɔnyekulu  kolasesɛbɛ fila (02) sɛgɛsɛgɛ.  

Kolasesɛbɛ fɔlɔ ye sariya bololanin kelen ye, min bi Faso Ɲamɔgɔsoba 

baarakɛlaw ka sigisariya yira.  

Saan 2024, samiɲalabankalo tile 29 ka sariyasun lakurayali seen fɛ, yɛlɛmaliw 

kɛra ka taga jamana labɛncogokura n’a maracogo lafisayali faan fɛ. O le kanma, 

Faso Ɲamɔgɔsoba yɛlɛmana ka kɛ Forobabaaradaw labɛnni n’o lasagokoɲuman 

kɔrɔsili baaradaba ye.  

Sariya bololanin nin b’a laɲini ka sariyasɛbɛjɔnjɔnw labɛn k’o bila Faso 

Ɲamɔgɔsoba bolokɔrɔ baarakɛlaw lasagoli kɛcogoɲuman kanma walisa, o ka se 

k’o ka baaraw kɛ ka ɲɛ ka taga foroba baarakɛsiraw kunsinyɔrɔ n’o ka ɲataga 

sɔrɔli faan fɛ jango yiriwali kuntagajan ɲanaman  ka don jamako ni sɔrɔw ra an 

ka jamana kɔnɔ. 

Kokuraba minw donna sariya bololanin nin na, olu ye : 

- sariyasɛbɛjɔnjɔnw ɲafɔli minw bi baarakɛlaw latanga k’o lasago ka ɲɛ ; 



                                                                                                                     Sɛbɛɲa 14, 39 kan 
PP-G N°002-2026 du 22 janvier 2026 

- baarakɛlajɔnjɔn dɔw yamaruyali, Faso Ɲamɔgɔsoba bi minw ta baara ra 

wagati dansiginin dɔ ra ; 

- koo waajibiyaninw ni jojɔnjɔn dɔw yamaruyali ka ɲasin Faso 

Ɲamɔgɔsoba baarakɛla ma ;  

- Faso Ɲamɔgɔsoba baarakɛla ka kan ka tilenniya sariyasunjɔnjɔn labato, 

min b’o waajibiya koo dɔw ra.   

Ɲɔgɔnyekulu  sɔnna ka  saiya bololanin nunu ka bila ka taga Makɔnɔfanga 

depitebulon na sɛgɛsɛgɛli kanma.  

Kolasesɛbɛ filanan  ye sariyaba bololanin  ye, min ɲasinna Guvɛrɛnɛman ka 

baarakalan kalansobaw labɛnni suguya ma. 

Guvɛrɛnɛman ka baarakunda baarakɛlaw ka baarakalan ye tintinbereba ye, min 

bi kɛ sababu ye ka baarakɛsew lafisaya k’o bɛn baaraw  ni forobaarakɛsiraw ka 

ɲatagaw sɔrɔli ni baarakɛsew sabatili ma Burukina ka forobabaarakunda kɔnɔ. 

Nga, danfaraw b’o baarakalan kalansobaw labɛnni tɛmɛsiraw ra.  

Sariyaba nin b’a laɲini ka maralibaara ni fɛɛrɛbaara labɛncogo latilen kalansoba 

nunu na, olu minw bi Guvɛrɛnɛman ka baarakɛlaw ka baarakɛsew yiriwa jango, 

maralibaarada makoyaw ka ɲanabɔ ka ɲɛ  ani forobabaaraw ɲɛya ka lafisaya. 

Sariyaba  nin tali sababu fɛ, Guvɛrɛnɛman ka baarakalan kalansobaw labɛnni  

n’o ka baarakɛcogo bina latilen, o min seen fɛ, o bina lasago ka ɲɛ fana. 

. 

I.7. LIZINIBAARA, JAGO NI BOLOLABAARA MINISIRISO TƆGƆ RA 

Ɲɔgɔnyekulu  ye sariyaba saba (03) ta. 

Sariyaba fɔlɔ bi Tɛrɛnsira nigɛw dilanni n’o bilali baarada sigisariya 

lakurayaninw sarati.  

O sariyaba b’a laɲini ka yɛlɛmali don saan 2024, sanyɛlɛmakalo tile 31 ka 

sariyaba n°2024-1780/PRES/PM/MICA/MEF/MID ra, o min tara ka ɲasin 

Tɛrɛnsira nigɛw dilanni n’o bilali baarada sigisariyaw saratili ma. A bina kɛ 

sababu ye ka yɛlɛmaliw jatiminɛ, minw donna kɛnyɛrɛyebaarada nin baaratigiw 

ka bolomafarawari ra.  

Sariyaba  nin tali sababu fɛ, Tɛrɛnsira nigɛw dilanni n’o bilali baarada bina 

sariyasɛbɛkuraw sɔrɔ  walisa ka se k’a ka baaraw kɛ ka ɲɛ.  

Sariyaba  filanan bi yɛlɛmali don saan 2025, samiɲakalo tile 07 ka sariyaba 

n°2025-0869/PRES/PM/MICA/MEF ra, min tara ka ɲasin Guvɛrɛnɛman ka 

sɔrɔɲinibaarada « FASO YAAR » basigili ma.  

O yɛlɛmali b’a laɲini ka dɔ fara « FASO YAAR »  ka baarakɛtaw kan ni 

sebagaya dili y’a ma ka makoɲɛfɛn minw bi san caaman feere jɔnjɔnna 

minninfɛnw ni siman. A bina yɛlɛmali don fana sɔrɔɲinibaarada nin baaratigiw 

ka bolomafarawari tilancogo ra ka tugu baaradaba ka ɲataga sɔrɔli cogoya kɔ.  

Sariyaba  nin tali sababu fɛ, sɔrɔɲinibaarada « FASO YAAR » bina se ka dɔ 

far’a ka baarakɛtaw kan ka taga makoɲɛfɛn minw bi san caaman feereli faan fɛ. 

Sariyaba sabanan bi yɛlɛmali don saan 2025, cɔɔcɔɔkalo tile 1lɔ ka sariyaba 

n°2025-0997/PRES/PM/MICA/MEF ra, min tara ka Guvɛrɛnɛman ka 

sɔrɔɲinibaarada « FASO YAAR » sigisariyaw sarati. 

Sariyaba  nin tali sababu fɛ, Guvɛrɛnɛman ka sɔrɔɲinibaarada « FASO YAAR » 

bina sariyasɛbɛw sɔrɔ walisa k’a ka baaraw kɛ ka ɲɛ ka bɛn saan 2000, 

samiɲadonkalo tile 17 ka sariyaba n°2000-189/PRES/PM/MCIA ka fɔta ma, o 

min tun tara ka ɲasin Guvɛrɛnɛman ka sɔrɔɲinibaaradaw sigisariyaba ma. 

II.1. Lizinibaara, jago ni bololabaara Minisiri ye kolasegi kɛ ɲɔgɔnyekulu ye 

Burukina Faso ka lasigidenw nindonni kan jamana naani (Benɛn, Burukina 

Faso, Mali, Cadi) ka ɲɔgɔnye 9nan na, olu minw bɛnna ka jɛn ka baarabolo 

kosulanin bila senkan ka ɲasin kɔɔri ma, ka fara Kodiwari kan (C4+). O baara 

kɛra Bamako, Mali jamana na, saan 2025ƙ’a ta sumanladonkalo tile 26 ka taga 

se a tile 28 loon ma. 

O ɲɔgɔnye nin ka magwɛnta tun ye ka se ka bɛnkankumaɲɔgɔnya lahalaya 

cogoya yira ka taga kɔɔrikow kan Dunuɲajamanaw ka jɛnkuluba min bi jagokow 

lasago (OWƐMUSE) ra walisa, an ka jamana ka se k’a niin don cogoyaɲuman 

na minisiriw ka ɲɔgɔnyeba 14nan na (CM14), min bina sigi saan 2026 ea, k’a ta 

funtenikalo tile 26 ka taga se a tile 29 loon ma, Yahunde, Kameruni jamana na.  

Minisiriw ka dɔnɲɔgɔnnali ka ɲɔgɔnye laban 9nan na, minisiri minw bi jago 

kunna, olu ye dantigɛkan dɔ ta, o ye min weele ko Bamako dantigɛkan, o min na 

o bɛɛ sɔnna ka segi k’o ta cɛsirili yira ka taga jamana lakurayaliw kan ka ɲasin 

kɔɔri baaradabolo maracogoɲuman ma, ka sigiyɔrɔ ka fɛɛnw bayɛlɛmali yiriwa, 

ka maradabolow ka nafasɔrɔsiraw sabati ani ka se ka farafinna sɛnɛkɛlaw ka 

nafaw latanga.  

II.2. Sanfɛkalan, lɔnniɲinibaara ni lɔnniw lakurayali Minisiri ye kunnafoni 

kelen lase ɲɔgɔnyekulu ma ka ɲasin Burukina Faso ka lasigidenw nindonni ma 

Adisi ka saratisɛbɛ kɔrɔsili baarakulu ka ɲɔgɔnye 3nan na, o min kɛra saan 2025 

ra, k’a ta sanlabankalo tile 17 ka taga se a tile 18 ma, Marakɛsi, Marɔki 

masajamana na. 

Adisi ka saratisɛbɛ bi sariyabolo bila senkan walisa ka se ka tilennin ni gwɛya 

don sanfɛkalan ka sebagayaw sɛgɛsɛgɛli ra farafinna maradabolo kɔnɔ jango ka 

baarakɛɲɔgɔnya ani kumafalenw nɔgɔya sanfɛkalansow ni ɲɔgɔn cɛ ka tɛmɛ ni 

kalandenbaw, lɔnniɲininilaw ani Porofesɛriw ka taganisegi ye.    

 A ka laɲini ye, ka dɔ fara baarakɛɲɔgɔnya ni kalanko kumafalenw kan farafinna 

jamana ka sanfɛkalanyɔrɔw kɔnɔ ani ka maradabolo ka donɲɔgɔnna dɛmɛ ka 

tɛmɛ ni kalanko yɛlɛmayɛlɛmani lasinsinnin ye. 

O lajɛn nin seen fɛ, Burukina ka lasigidenw ye kunnafoni kelen lase ka ɲasin 

sanfɛkalan lakurayali ma Burukina Faso. O fana ye dunuɲa kupu dɔ ta o min 

b’an ka jamana nɔɔrɔ sɛmɛntiya dunuɲa kɔnɔ. 

III. BAARA ƝAMƆGƆYAW DILI 

III.1. YƐRƐKUNBAARAW ƝAMƆGƆYA DILI 

A. FASO ƝAMƆGƆSOBA TƆGƆ RA 

- An balimanmuso Nandi SOME/DIYALO, Matirikili 59 720 L, 

Maralibaarada lasagolikɛla, kilasi 1lɔ, eselɔn 12nan, a kɛra Burukina Faso 

Jamana kɔkanbaaraw ka lasigiden  ye Kanada jamana na ; 

- An balimancɛ Sayidu ZƆNGO, Matirikili 49 036 H, Jamana kɔkankow 

lasagoli kɔnseye, kilasi 1lɔ, eselɔn 14nan, a kɛra Jamana kɔkanbaaraw ka 

lasigiden, Burukina Faso ka lasigiden kudɛyi ye Dunuɲajamanw ka 

kelenyatɔn ra.  

B. MINISIRIW KA ƝAMƆGƆSOBA TƆGƆ RA  

- An balimancɛ Wɛndilarima Yasɛnti WEDIRAWOGO, Matirikili 348 

126 V, Lakɔlidenbaw  kalanfa lɔnniɲinila, kategori P, jalabaju, eselɔn 2nan, 

a kɛra kɔnseyejɔnjɔn ye, min ka baaraw ɲasinna sariyasiraw ni  

baarakɛsiraw ma,  a sigir’an balimancɛ Siyaka KULIBALI nɔɔ na ; 

- An balimancɛ Bilɛzi KIYƐNTEGA, Kunnafonidila, a kɛra Minisiri ka 

nɔnabila ye ; 

-  An balimancɛ Tho-oh Paz HIYƐNI, Sariyalɔnbagaŋana, a kɛra Minisiri ka 

nɔnabila ye an balimancɛ Esimayila BAKUWAN nɔɔ na ; 

- An balimanmuso Ida WEDIRAWOGO/PARE, Matirikili 91 270 M, 

Nafolow lasagoli ɛnsipɛkitɛri, kilasi 2nan, eselɔn 6nan, a kɛra 

Farikoloɲanagwɛ ni Kɛnyɛrɛye kunnafonidilaw ka dɛmɛwari   (FAYƐSIPE) 

« WASA BONDO » ɲamɔgɔba ye.  

C. DUGUKOLO MARADAW  NI SIRAKANTAGAMA BOLIFƐNW 

LASAGOLI MINISIRISO TƆGƆ RA   

- An balimancɛ Wɛndi Buda Sɛrizi SUBEYAGA, Matirikili 220 642 N, 

Maralibaarada lasagolikɛla, kilasi 1lɔ, eselɔn 6nan, a kɛra Baarabololaninw 

waleyali ɲamɔgɔ  ye ; 

- An balimancɛ Emili NABARE, Matirikili 238 053 K, Maralibaarada 

lasagolikɛla,  kilasi 1lɔ, eselɔn 5nan, a kɛra Nafolow ni siniɲasigi 

yiriwalisiraw sɛgɛsɛgɛli, baaraw bololali, o kɔrɔsili n’o kiimɛli  ɲamɔgɔ 

ye ; 

- An balimancɛ Gawusou YEYE, Matirikili 98 022 D, Maralibaarada 

lasagolikɛla, kilasi 1lɔ, eselɔn 7nan, a kɛra porozew ni baarabololaninw ani 

baarakɛɲɔgɔnya ka donɲɔgɔnna ɲamɔgɔ ye ; 

- An balimancɛ Abudulayi DUBARE, Matirikili 345 550 R, 

Maralibaarada lasagolikɛla, kilasi 1lɔ, eselɔn 4nan, a kɛra Minisirisow ka 

jatiliw ni kiimɛli ɲamɔgɔ ye.  

  

D. SƆRƆW NI NAFOLOKOW MINISIRISO TƆGƆ RA  
 

- An balimancɛ Amade Nuri GƐNDA, Matirikili 204 606 J, Nafolo 

baarakɛsira  lasagoli lɔnbagaŋana, kilasi 2nan, eselɔn 6nan, a kɛra Burukina 

ka sɔrɔ ni jama  yiriwalinafolo lasagolibaarada « Toogo » ɲamɔgɔba ye ; 

- An balimancɛ Antuwani WARI, Matirikili 54 649 D, Nafolow lasagoli 

ɛnsipɛkitɛri, kilasi 2nan, eselɔn 7nan, a kɛra Sɛgɛsɛgɛli waleyata baarada 

ɲamɔgɔ ye Jamana ka nafolobaaraw ka kunnafoniw lasagolikulu 

(SANTIFU) la ; 

- An balimancɛ Kudibi KONƆNBO, Matirikili 59 670 G, Nafolow 

lasagoli ɛnsipɛkitɛri, kilasi 2nan, eselɔn 6nan, a kɛra Sɛgɛsɛgɛliba baarada 

ɲamɔgɔ ye Jamana ka nafolobaaraw ka kunnafoniw lasagolikulu 

(SANTIFU) la ; 

- An balimancɛ Suleyimani ARAMUDE, Matirikili 97 702 M, Nafolo 

lasagolibaaraw  sɛgɛsɛgɛlikɛla, kilasi 1lɔ, eselɔn 8nan, a kɛra 

kunnafonidisɛbɛ SIDIWAYA  ka warimarala  ni baarakɛminan 

jatilikɛlaba  ye ; 

- An balimancɛ Nuhuni SORI, Matirikili 228 773 J, Nafolo 

lasagolibaaraw  sɛgɛsɛgɛlikɛla, kilasi 1lɔ, eselɔn 7nan, a kɛra 

Sanfɛkalansoba Nazi BONI warimarala  ni baarakɛminan jatilikɛlaba  ye ; 

- An balimancɛ Vilabedari Ilirisi  Misɛli MEDA, Matirikili 257 119 U, 

Nafolow lasagoli ɛnsipɛkitɛri, kilasi 2nan, eselɔn 1lɔ, a kɛra warimarala  ni 

baarakɛminan jatilikɛlaba ye jamana kɔkan lasigidenbaaraw Minisiriso ra; 

- An balimancɛ Tarɛki Arasigi  Ɛli Zabɛri TARAWORE, Matirikili 303 

078 N, Nafolow lasagoli sɛgɛsɛgɛlikɛla, kilasi 1lɔ, eselɔn 5nan, a kɛra 

Burukina ka kibaruyaw lasagoli baarada (AYIBE) ka warimarala  ni 

baarakɛminan jatilikɛlaba  ye. 

 

E.  JAMANA LATANGALI MINISIRISO TƆGƆ RA 

- An balimancɛ Emanowɛli KABORE, Matirikili 57 715 C, polisi 

ɛnsipɛkitɛriba, kilasi 5nan, eselɔn 4nan, a kɛra Fɛɛrɛlɔnbaga ladilikɛla ye ; 

- An balimancɛ Sidibenewɛnde Arino Omɛri TEGIRE, Ofisiyeba, a kɛra 

Fɛɛrɛlɔnbaga ladilikɛla ye ; 

- An balimancɛ Bukari TARAWORE, Matirikili 227 562 U, Polosikuluba  

komisɛri, jala 3nan, eselɔn 1lɔ, a kɛra dɔrɔgi kɛlɛli ɲamɔgɔkulu ka baara 

ɲasigi sekeretɛri ye ; 

- An balimancɛ Misa MILOGO, Matirikili 111 492 U, Polosibaaraw 

tɛmɛsira kɔrɔsilaba, kategori I, eselɔn 3nan, a kɛra Kititigɛ sɛgɛsɛgɛliw ka 

polosi ɲamɔgɔ ye ; 

- An balimancɛ Valantɛn KABORE, Matirikili 239 815 N, Polosikuluba  

komisɛri, kategori I, kilasi 3nan, eselɔn 1lɔ, a kɛra Jamana ka polosibaaraw 

ɲamɔgɔ ye Bankuwi marabakulu la ; 

- An balimancɛ Pakindisama WEDIRAWOGO, Matirikili 239 807 L, 

Polosikuluba  komisɛri, kategori I, kilasi 3nan, eselɔn 1lɔ, a kɛra Jamana ka 

polosibaaraw ɲamɔgɔ ye Jɔrɔ marabakulu la. 

F.  JAMANA KƆKAN LASIGIDENBAARAW MINISIRISO TƆGƆ RA 

- An balimancɛ Silivɛn Yantigimuda YAMEWOGO, Matirikili 104 400 

P, Jamana kɔkankow lasagoli kɔnseye, kilasi 1lɔ, eselɔn 11nan, a kɛra 

Lasigiden, Fɛɛrɛlɔnbaga ladilikɛla ye  Jamana kɔkan lasigidenbaaraw 

Minisiriso ra ; 

- An balimancɛ Pasida Pasikali GUBA, Matirikili 104 417 L, Jamana 

kɔkankow lasagoli kɔnseye, kilasi 1lɔ, eselɔn 12nan, a kɛra Lasigiden, 

Minisiri ka nɔnabila ye ; 

- An balimancɛ Levi YAMEWOGO, Matirikili 236 365 C, Jamana 

kɔkankow lasagoli kɔnseye, kilasi 1lɔ, eselɔn 7nan, a kɛra Directeur Erɔpu,  

Ameriki, Oseyani ni Karayibu ɲamɔgɔ ye ; 

- An balimancɛ Barayima WATARA, Matirikili 117 016 N, Jamana 

kɔkankow lasagoli kɔnseye, kilasi 1lɔ, eselɔn 7nan, a kɛra Baarabololaninw 

waleyali ɲamɔgɔ ye.  

 

G.  JAMANADENW KA BAARAKƐLAW MINISIRISO TƆGƆ RA 

- An balimancɛ Wɛndipanga Asili ILIBUDO, Matirikili 226 376 K, 

Baarakɛlaw ka joow kɔrɔsila, kilasi 1lɔ, eselɔn 6nan, a kɛra Minisiri ka 

nɔnabila ye ; 

- An balimancɛ Lukumana ZONO, Matirikili 104 439 W, Baarakɛlaw ka 

joow kɔrɔsila, kilasi 1lɔ, eselɔn 10nan, a kɛra Minisiri ka nɔnabila ye ; 

- An balimanmuso Irita Silivɛri Sibudu BANBARA/KABORE, Matirikili 

333 528 U, Dɔgɔtɔrɔŋana min bi mɔgɔw ka bana fanbaw n’o ka fɛrɛ 

furakɛ, kategori PC, kilasi 1lɔ, eselɔn 4nan, a kɛra kɛnɛyabaaraw kɔrɔsili 

ɲamɔgɔ ye baarakɛyɔrɔw ra ; 

- An balimancɛ Nikɛsi BADOLO, Matirikili 212 155 A, Baarakɛlaw ka 

joow kɔrɔsila, kilasi 1lɔ, eselɔn 9nan, a kɛra  saniya ni latangali koow 

kɔrɔsili ɲamɔgɔ ye baarakɛyɔrɔ ra ; 

- An balimancɛ Abudu Karimu WEDIRAWOGO, Matirikili 118 975 U, 

Baarakɛlaw ka joow kɔrɔsila, kilasi 1lɔ, eselɔn 8nan, a kɛra jama  ka 

ɲɔgɔndɛmɛ ladonnikow ɲamɔgɔ ye ; 

- An balimancɛ Abuduli Kadɛri KONE, Matirikili 216 849 V, Baarakɛlaw 

ka joow kɔrɔsila, kilasi 1lɔ, eselɔn 7nan, a kɛra Latangali ni kɛnɛya ɲamɔgɔ 

ye baarakɛyɔrɔ ra ; 

- An balimancɛ Silvɛn ZƆNGO, Matirikili 247 150 M, Baarakɛlaw 

lasagoli kɔnseye, kilasi 1lɔ, eselɔn 6nan, a kɛra Kititigɛkow ni bɛnbaliyaw 

lasagoli ɲamɔgɔ ye ; 

- An balimancɛ Firimɛn BADIYƐLI, Matirikili 277 809 K, Baarakɛlaw ka 

joow kɔrɔsila, kilasi 1lɔ, eselɔn 5nan, a kɛra Nafolow ni siniɲasigi 

yiriwalisiraw sɛgɛsɛgɛli, baaraw bololali, o kɔrɔsili n’o kiimɛli  ɲamɔgɔ 

ye ; 

- An balimancɛ Zinbiyɛ BANI,  Matirikili 303 702 N, Baarakɛlaw lasagoli 

kɔnseye, kilasi 1lɔ, eselɔn 5nan, a kɛra Sɛgɛsɛgɛliɲumanba ɲamɔgɔ  ye 

Guvɛrɛnɛman ka baarakɛlaw tali baaradaba ra ; 

- An balimancɛ Madi KƆNNƆNBO, Matirikili 278 912 U, Baarakɛlaw 

lasagoli kɔnseye, kilasi 1lɔ, eselɔn 5nan, a kɛra Saratabaaraw ni baaraw 

jatida lasagoli ɲasiginin ɲamɔgɔ ye Guvɛrɛnɛman ka baarakɛlaw tali 

baaradaba ra ; 

- An balimancɛ Dawuda ZUGUMORE, Matirikili 212 229 A, Baarakɛlaw 

lasagoli kɔnseye, kilasi 1lɔ, eselɔn 6nan, a kɛra baarakɛlaw ka baaraɲataga 

lasagoli ɲamɔgɔ ye ; 

- An balimancɛ Useni TARAWORE, Matirikili 324 709 A, Baarakɛlaw 

lasagoli kɔnseye, kilasi 1lɔ, eselɔn 5nan, a kɛra Guvɛrɛnɛman baarakunda 

baarakɛlaw ka baara dabilali ɲamɔgɔ ye ; 

- An balimancɛ Nufu SAVADOGO, Matirikili 278 899 G, Baarakɛlaw 

lasagoli kɔnseye, kilasi 1lɔ, eselɔn 5nan, a kɛra Guvɛrɛnɛman ka 

baarakunda ka sariyakulu ɲamɔgɔ ye. 

H.  DENBAYA NI  ƝƆGƆNDƐMƐ LASAGOLI MINISIRISO TƆGƆ RA 

 

- An balimancɛ Simande SAWADOGO, Matirikili 200 262 X, 

Nafolobaaraw lasagolikɛla, kilasi 1lɔ, eselɔn 6nan, a kɛra Nafolow lasagoli 

sɛgɛsɛgɛlikɛla ye Jamana ka adamaden ladonbaara baarakalan  kalansoba 

ra. 

  

I. KITITIGƐKOW  LASAGOLI MINISIRISO TƆGƆ RA  
 

- An balimancɛ Matiye LƆNPO, Matirikili 130 434 K, Sariyatigi, kategori 

P5, jala 1lɔ, eselɔn 4nan, a kɛra Jamana ka baarakulu mɔgɔ ye Farafinna 

kɛnyɛrɛyebaarajo labɛnsigikoɲuman jɛnkuluba (KONAHIDA) ra ; 

-  An balimancɛ Mamadu WEDIRAWOGO, Matirikili 226 290 M, 

Adamadenjow kɔnseye, kilasi 1lɔ, eselɔn 4nan, a kɛra Adamadenyajow ni 

fasodenya ani ɲasuma sabatili ɲamɔgɔ ye Jɔrɔ marabakulu la. 

 

J. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO TƆGƆ RA 

- An balimancɛ Abudulayi MANBONE, Matirikili 520 788 Y, 

Sariyalɔnbagaŋana, kategori CS3, eselɔn E1 (ARISƐPU), a kɛra Minisiri 

ka baarakɛbon ɲamɔgɔ ye ;  

- An balimanmuso Sonboriɲa Jelika DIRABO, Matirikili 244 966 G, 

Kunnafoni ni kumaɲɔgɔnya lɔnniw n’o fɛɛrɛw kɔnseye, kilasi 1lɔ, eselɔn 

5nan, a kɛra Kumaɲɔgɔnya ni kunnafonidilaw ka donɲɔgɔnnaw ɲamɔgɔ 

ye.  

 

K. LIZINIBAARA, JAGO NI BOLOLABAARA MINISIRISO TƆGƆ 

RA  

- An balimancɛ Barayima BARO, Matirikili 272 810 C, Nafolobaaraw 

lasagolikɛla, kilasi 2nan, eselɔn 1lɔ, a kɛra Burukina ka jesedilan baarada 

(SOFITƐKISI) ɲamɔgɔba ye ; 

- An balimancɛ Loduba KOHIYO, Matirikili 238 361 H, Sɔrɔw lasagoli 

kɔnseye, kilasi 1lɔ, eselɔn 4nan, a kɛra Siniɲasigi yiriwalisira, baarakalan,  

kalanw ni baarakɛɲɔgɔnya baaradabolo ɲamɔgɔ  ye Jamana ka 

yɛrɛlalɔnniw tigiya sɛmɛntiyali baarada ɲasigi sekeretariya ra ; 

- An balimancɛ Wɛnnepuside Filipu WEDIRAWOGO, Matirikili 212 622 

A, Sɔrɔw lasagoli kɔnseye, kilasi 2nan, eselɔn 4nan, a kɛra Sɛbɛkɔrɔw, sɛbɛ 

marataw ni kunnafonidi lasagoli baaradabolo ɲamɔgɔ  ye Jamana ka 

yɛrɛlalɔnniw tigiya sɛmɛntiyali baarada ɲasigi sekeretariya ra ; 

- An balimancɛ Emanuwɛli ZƆNGO, Matirikili 200 584 X, Sɔrɔw lasagoli 

kɔnseye, kilasi 1lɔ, eselɔn 7nan, a kɛra Fɛnkuradilan sabatili ni fɛɛrɛkuraw  

dili baaradabolo ɲamɔgɔ ye Jamana ka yɛrɛlalɔnniw tigiya sɛmɛntiyali 

baarada ɲasigi sekeretariya ra ; 

- An balimanmuso Zowenabo NIYANPA, Matirikili 200 567 T, Sɔrɔw 

lasagoli kɔnseye, kilasi 1lɔ, eselɔn 6nan, a kɛra Jagofɛnkuraw dilanni ni 

tagamasiɲɛ yamaruyanin sabatili baaradabolo ɲamɔgɔ ye Jamana ka 

yɛrɛlalɔnniw tigiya sɛmɛntiyali baarada ɲasigi sekeretariya ra ; 

-  An balimanmuso Irihanata WEDIRAWOGO, Matirikili 238 589 N, 

Sɔrɔw lasagoli kɔnseye, kilasi 2nan, eselɔn 2nan, a kɛra Siniɲasigi 

yiriwalisiraw sɛgɛsɛgɛli ni fɛɛrɛkura lakurayali baaradabolo ɲamɔgɔ ye 

Kɔribaaraw labilali ɲasigi sekeretariya ra ; 

- An balimancɛ Mahamudu URUWANBA, Matirikili 212 625 L, Sɔrɔw 

lasagoli kɔnseye, kilasi 2nan, eselɔn 4nan, a kɛra Sabatili ni baarakɛɲɔgɔnya 

baaradabolo ɲamɔgɔ ye Kɔribaaraw labilali ɲasigi sekeretariya ra ; 

- An balimancɛ Ɛrimani  Arisitidi WEDIRAWOGO, Matirikili 247 181 

Y, Sɔrɔw lasagoli kɔnseye, kilasi 2nan, eselɔn 2nan, a kɛra Lizinibaaraw, 

jago ni bololabaaraw  lasagoli ɲamɔgɔ ye Nazinɔn marabakulu la. 

 

L. KURANBARIKA, DAMANFƐNW NI KARIYƐRIBAARAW 

MINISIRISO TƆGƆ RA 

- An balimancɛ Uwɛndizanda DABILIGU, Matirikili 233 937 J, 

Ɛnzeniyɛri min bi dugukolokalan ni damanw baaraw labɛn, kilasi 1lɔ, 

eselɔn 6nan, a kɛra Kuranbarika, damanfɛnw ni kariyɛribaaraw ɲamɔgɔ ye 

Gulumu marabakulu la. 

 

M.  KALANBAJU, BALIKUKALAN NI SIYAKANW SABATILI 

MINISIRISO TƆGƆ RA 

- An balimancɛ Diyedɔnne KIYELƐMU, Matirikili 37 446 S, 

Lakɔlisomisɛnw ni lakɔli kɔkankalan sɛgɛsɛgɛlikɛla, kilasi 1lɔ,                        

eselɔn 10nan , a kɛra Minisiri ka nɔnabila ye ; 

- An balimancɛ Vikitɔri YAMEWOGO, Matirikili 27 344 Z, 

Lakɔlidenbaw  kalanfa lɔnniɲinila, kategori P3, jala laban, eselɔn 2nan, a 

kɛra Minisiri ka nɔnabila ye ; 

- An balimancɛ Zakariya NEZIYƐN, Matirikili 26 142 F, Lakɔlisomisɛnw 

ni lakɔli kɔkankalan sɛgɛsɛgɛlikɛla, kilasi 1lɔ, eselɔn 17nan, a kɛra Minisiri 

ka nɔnabila ye. 

N. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO TƆGƆ RA 

- An balimanmuso Tiyɛritu Ɛdiwizi DANBELE/SOME, Matirikili 334 

001 N, Sanfɛkalansoba kalanfa dɛmɛla, kategori P2, jalabaju, eselɔn 1lɔ, a 

kɛra Ladagamuli ni ɲininibaaraw dɛmɛnafolo (FOZƐRI) Bangire Bawobo 

ɲamɔgɔba ye ; 

- An balimancɛ Antuwani BERE, Matirikili 59 229 S, Kalandenbaw ka 

kalanfa seereyanin, kategori P, jala laban, eselɔn 2nan, a kɛra 

Sanfɛkalansoba Zozɛfu KI-ZƐRIBO ɲamɔgɔba ye.  

III.2. FOROBABAARAW KA ƝAMƆGƆYA DILI 

Ɲɔgɔnyekulu ye lasigidenw sigi lasagolikuluw kɔnɔ : 

- Sodasikuluw ka bolomafara kɛsi ra, min ɲasinna furakɛliɲuman sɔrɔli ma, 

bilankɔrɔkɛsu boon, Kɛlɛko ni Faso kanuya Lafasali Minisiriso tɔgɔ ra ; 

 

- Burukina ka sinimakɛfɛɛrɛ, televiziyɔn ani arajo baaraw lasagolibaarada 

ra, Kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ 

Minisiriso tɔgɔ ra ; 

 

-  SANU Soro Dɔgɔtɔrɔsoba sanfɛkalansoba (SEYASI) ra, Kɛnɛyakow 

lasagoli Minisiriso tɔgɔ ra ;  

 

- Jamana ka kunnafoni bayɛlɛmalifɛɛrɛw latangali baarada (ANSI) ra, 

Ɛnfɔrimatiki tagamasiɲɛw lakurayali, Lapɔsiw ni Bɔlɔlɔ kumaɲɔgɔnyaw 

Minisiriso tɔgɔ ra ;    

 

-  Faso mugusinlizini na, Lizinibaara, jago ni bololabaara Minisiriso tɔgɔ 

ra ; 

 

- Sanfɛkalansoba Nɔribɛri ZƆNGO, Daniyɛli  KULIBALI,  Josɛfu Ki 

ZƐRIBO ani  Jamana ka forobakɛnɛya kalanso (EYƐNƐSIPE) ra, 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra. 

 

Ɲɔgɔnyekulu ye ɲamɔgɔ sigi fana Sanfɛkalansoba Nɔribɛri ZƆNGO 

lasagolikulu kunna.  

A. KƐLƐKO NI FASO KANUYA LAFASALI MINISIRISO     

Ɲɔgɔnyekulu ye sariyaba kelen ta, min b’an balimancɛ PATOYENƐWƐNDE 

Ɛrive KINDA, ofisiye,  Sapɛri pɔnpiye kɛlɛkulukɛla kɛ lasigiden ye 

Sodasikuluw ka bolomafara kɛsi, min ɲasinna furakɛliɲuman sɔrɔli ma, 

bilankɔrɔkɛsu boon lasagolikulu kɔnɔ, saan saba (03) fɔlɔ baara la, an 

balimanmuso Samiratu Madina Wɛndata WEDIRAWOGO nɔɔ na. 

 

B. KUNNAFOLIJƐNSƐN, LƆNKO NI KƆRƆLENKO, 

SEKOYIRABAARA NI ƝADENLƆGƆLƆ MINISIRISO 

Ɲɔgɔnyekulu ye sariyaba kelen ta, min b’an balimanmuso Elɛni SEBOGO, 

matirikili  221 792 L, Kunnafoni ni kumaɲɔgɔnya lɔnniw n’o fɛɛrɛw kɔnseye, 

kɛ guvɛrɛnɛman ka lasigiden ye  Burukina ka sinimakɛfɛɛrɛ, televiziyɔn ani 

arajo baaraw lasagolibaarada lasagolikulu kɔnɔ, Burukina ka sinimakɛfɛɛrɛ, 

televiziyɔn ani arajo baaraw lasagolibaarada tɔgɔ ra, saan saba (03) fɔlɔ baara la. 

 

C. KƐNƐYAKOW LASAGOLI MINISIRISO  

Ɲɔgɔnyekulu ye sariyaba kelen ta, min bi mɔgɔ nataw  sigi SANU Soro 

Dɔgɔtɔrɔsoba sanfɛkalansoba (SEYASI) lasagolikulu kɔnɔ, saan saba (03) fɔlɔ 

baara la. 

 

GUVƐRƐNƐMAN KA LASIGIDEN 

Denbaya ni  ɲɔgɔndɛmɛ lasagoli Minisiriso tɔgɔ ra : 

- An balimancɛ Ole KAMU, matirikili 51 713 L, Denwilininkuraw ka 

Ladagamuli ɛnsipɛkitɛri, a sigir’an balimancɛ B. Ali KONE, nɔɔ na. 

SANFƐKALANSOBA NAZI BONI KA LASIGIDEN 

- An balimancɛ Adama WATARA, matirikili 91 426 L, Dɔgɔtɔrɔsoba 

sanfɛkalansoba kalandenbaw ka kalanfa seereyanin, a sigir’an balimancɛ 

W.Zan DIYALO. 

 

 GURIKO MARABA JƐNKULU KA LASIGIDEN 

- An balimancɛ Zakɔbu KUDUGU, matirikili 200 322 M, Maralibaarada 

lasagolikɛla, a sigir’an balimancɛ balimancɛ B. Selɛsitɛn KUSUBE. 

 

D. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO 

Ɲɔgɔnyekulu ye sariyaba kelen ta, min b’an balimancɛ Bantida Samire YONI, 

matirikili 262 515 M, Polosi komisɛrijɔnjɔn kɛ lasigiden ye Jamana ka 

kunnafoni bayɛlɛmalifɛɛrɛw latangali baarada (ANSI) lasagolikulu kɔnɔ Jamana 

Latangali Minisiriso tɔgɔ ra, saan saba(03) fɔlɔ baara la. 

 

E. LIZINIBAARA, JAGO NI BOLOLABAARA MINISIRISO 

Ɲɔgɔnyekulu ye sariyaba kelen ta, min b’an balimancɛ Zan Zaki NIKIYEMA, 

matirikili 238 571 L, Sɔrɔw lasagoli kɔnseye kɛ guvɛrɛnɛman  ka lasigiden ye  

Faso mugusinlizini lasagolikulu kɔnɔ, Minisiriw ka ɲamɔgɔsoba tɔgɔ ra, saan 

saba (03) fɔlɔ baara la, a sigir’an balimancɛ Zakariya ƝAMU nɔɔ na. 

 

F. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO    

Ɲɔgɔnyekulu ye sariyaba wolonwula (07) ta. 

Sariyaba fɔlɔ bi mɔgɔ nataw sigi  Sanfɛkalansoba Nɔribɛri ZƆNGO 

lasagolikulu kɔnɔ, saan saba (03) fɔlɔ baara la. 

GUVƐRƐNƐMAN KA LASIGIDEN     

                                                                                                                       

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra :  

- An balimancɛ Abibu Amɛdi JIGA, matirikili 231 941 W, Lakɔlidenbaw  

kalanfa lɔnniɲinila. 

Sɔrɔw ni nafolokow Minisiriso tɔgɔ ra : 

- An balimancɛ Kisiwɛndi-sida Irisari  YAMUWEWOGO, matirikili 

257 161 F, Nafolobaaraw lasagolikɛla.   

Kuranbarika, damanfɛnw ni kariyɛribaaraw Minisiriso tɔgɔ ra :   

- An balimancɛ Aritiyo YƐNI, matirikili 334 078 X, Dugukolokalan ni 

damanw ɛnzeniyɛri.  

Lizinibaara, jago ni bololabaara Minisiriso tɔgɔ ra :     

- An balimancɛ Siyebu SU, matirikili 119 824 W, Sɔrɔw lasagoli kɔnseye.                                                                                                                    

                                                                                                                                                                                                                                                                                                                                                                                                                         

Burukina ka sinimakɛfɛɛrɛ, televiziyɔn ani arajo baaraw lasagolibaarada 

tɔgɔ ra : 

- An balimancɛ Beli Ɛrimani Abudul-Karimu NIYANGAWO, matirikili 

216 684 N, kɔrɔlenfɛnw marabaga,  

Faso lɔli Minisiriso tɔgɔ ra : 

- An balimancɛ Yasiya WEDIRAWOGO, matirikili 211 898 D, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn 

JAMANA KA LƆNNI NI FƐƐRƐKURA ƝININIBAARADA 

(SENƐRƐSITE) KA LASIGIDEN 

- An balimancɛ Abudulayi KƆNPAWORE, matirikili 258 289 R, 

Lɔnniɲini dɔkitorasɛbɛ bi sanfɛkalansoba kalanfa yamaruyanin min fɛ 

JAMANA KA LADAGAMULI NI LƆNNIƝINI YIRIWALINAFOLO 

LASAGOLI BAARADA BANGERE BAWOBO KA LASIGIDEN 

 

- An balimancɛ Faransuwa BƆNKUNGU, matirikili 106 399 A, 

Cɛmancɛkalan ni sanfɛkalan ka warikow lasagoli kɔnseye  

 

MARALIBAARAKƐLA NI BAARAKƐMINANW LADONBAGAW KA 

LASIGIDEN 

- An balimancɛ Rayim Wɛnde Narisizi WEDIRAWOGO, matirikili 

228 830 X, Ladagamuli kɔnseye 

 

BURUKINA FASO KA JAGO NI LIZINIBAARA LASAGOLI 

BAARADABOLO KA LASIGIDEN 

- An balimancɛ Rimpanga Dominiki Arisitidi  KABORE, matirikili 23 

19 152 L, ɛnfɔrimatiki ɛnzeniyɛri. 

 

NANDO MARABA JƐNKULU KA LASIGIDEN 

- An balimancɛ Zonasi KOWALA, matirikili 392 922 F, Lɔnniɲinibaara 

kuntigi. 

 

KALANDENW KA LASIGIDEN ƝANATƆMƆNIN 

- An balimancɛ Lisiyɛn  ZƆNGO, sanfɛkalanden, ka kɛɲɛ a ka kalanden 

ɲamɔgɔya wakati ma 

 

KALANFAW KA LAFASALITƆN KA LASIGIDEN 

- An balimancɛ Bukare WEDIRAWOGO, matirikili 333 969 R, 

Lakɔlidenbaw  kalanfa lɔnniɲinila. 

Sariyaba filanan  b’an balimancɛ Tiga Alɛn WEDIRAWOGO, matirikili 

17 702 Z, Lɔnniɲini dɔkitorasɛbɛ bi sanfɛkalansoba kalanfa yamaruyanin min fɛ, 

ka baara lakuraya,  k’a kɛ guvɛrɛnɛman ka lasigiden ye Sanfɛkalansoba Nɔribɛri 

ZƆNGO lasagolikulu kɔnɔ, Sanfɛkalan, lɔnniɲinibaara ni lɔnniw lakurayali 

Minisiriso tɔgɔ ra, saan saba (03) laban baara la. 

 

Sariyaba sabanan b’an balimancɛ Tiga Alɛn WEDIRAWOGO, matirikili 17 

702 Z, Lɔnniɲini dɔkitorasɛbɛ bi sanfɛkalansoba kalanfa yamaruyanin min fɛ, ka 

baara lakuraya, k’a kɛ ɲamɔgɔ ye Sanfɛkalansoba Nɔribɛri ZƆNGO lasagolikulu 

kɔnɔ, saan saba (03) laban baara la. 

 

Sariyaba naaninan bi mɔgɔ nataw sigi Sanfɛkalansoba Daniyɛli  KULIBALI 

lasagolikulu kɔnɔ, saan saba (03) fɔlɔ baara la. 

 

GUVƐRƐNƐMAN KA LASIGIDENW 

 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra: 

- An balimanmuso Araɲanginɛwɛnde Adɛli WEDIRAWOGO, 254 847 N, 

lɔnniɲinila, a sigir’an balimanmuso Afusata PARE/KABORE nɔɔ na. 

 

Jamanadenw ka baarakɛlaw Minisiriso tɔgɔ ra: 

- An balimancɛ Nagawole Eriki SOME, matirikili 231 955 Z, Lɔnniɲini 

dɔkitorasɛbɛ bi sanfɛkalansoba kalanfa yamaruyanin min fɛ, a sigir’an 

balimancɛ Piyɛri BUNDAWONE nɔɔ na 

 

Sɛnɛ, jiko,  bɛgɛnmara ani mɔni nafolow  ka Minisiriso tɔgɔ ra: 

- An balimancɛ Idirisa WEDIRAWOGO, matirikili 212 396 X, 

Maralibaarada lasagolikɛla. 

Lizinibaara, jago ni bololabaara Minisiriso tɔgɔ ra :   

- An balimancɛ Matiye BADIYƐLI, matirikili 111 307 G, Sɔrɔw lasagoli 

kɔnseye.   

 

Kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ 

Minisiriso tɔgɔ ra: 

- An balimancɛ Kadere SAWADOGO, matirikili  200 487 F, 

ɲadenlɔgɔlɔbaaraw lasagola. 

 

Farikoloɲanagwɛw, funangew ni baarasɔrɔkow lasagoli Minisiriso tɔgɔ ra:     

- An balimancɛ Kusavi Kerepɛn SƆMUDA, matirikili 210 951 E, 

Funangeya ni ladagamuli banbali kɔnseye. 

 

JAMANA KA LADAGAMULI NI LƆNNIƝINI YIRIWALINAFOLO 

LASAGOLI BAARADA BANGERE BAWOBO KA LASIGIDEN 

 

- An balimancɛ Wɛndipaɲangede filipu WEDIRAWOGO, matirikili 

53 327 S, Cɛmancɛkalan ni sanfɛkalan ka warikow lasagoli kɔnseye. 

 

JAMANA KA LƆNNI NI FƐƐRƐKURA ƝININIBAARADA 

(SENƐRƐSITE) KA LASIGIDEN 

- An balimancɛ Nufu WEDIRAWOGO, matirikili 110 932 Y, lɔnniɲinila, 

a sigir’an balimancɛ Onore KAMU nɔɔ na. 

 

 DEDUGU KOMINI KA  LASIGIDEN  

- An balimancɛ Amidu ZƆNGO, matirikili 117 054 L, Maralibaarada 

lasagolikɛla, a sigir’an balimancɛ Karimu Lɔnbaza KƆNDE nɔɔ na. 

 MARALIBAARAKƐLA NI BAARAKƐMINANW LADONBAGAW  KA 

LASIGIDEN   

 

- An balimancɛ Abuduli Kadɛri TARAWERE, matirikili 238 265 S, 

Cɛmancɛkalan ni sanfɛkalan ka maralibaaraw lasagoli kɔnseye, a sigir’an 

balimancɛ Mohamɛdi KABERE. 

 

KALANDENW KA LASIGIDEN ƝANATƆMƆNIN 

- An balimancɛ Wahabo zɔrɔmu, Sɛnɛbaaraw kalanden, a ka lasigiden be 

kɛɲɛ a kalanden ka ɲamɔgɔya ma, an balimancɛ Zakiriya  KI nɔɔ na.  

 

Sariyaba durunan bi mɔgɔ nataw sigi Jamana ka forobakɛnɛya kalanso 

lasagolikulu kɔnɔ, saan saba (03) fɔlɔ baara la. 

 

GUVƐRƐNƐMAN KA LASIGIDEN 

 

Jamana Latangali Minisiriso tɔgɔ ra : 

- An balimancɛ Lasina TARAWERE, matirikili 227 553 W, Polisikuluba  

ka komisɛri. 

 

Denbaya ni  ɲɔgɔndɛmɛ lasagoli Minisiriso tɔgɔ ra : 

- An balimancɛ Salifu YUNGA, matirikili 55 812 C, Jama (Adamaden) 

ladonbaaraw lasagola. 

 

Farikoloɲanagwɛw, funangew ni baarasɔrɔkow lasagoli Minisiriso tɔgɔ ra : 

- An balimanmuso  Wɛndipanga Soniya Emili BELUMU, matirikili 

217 116 N, Farikolojagabɔ ni farikoloɲanagwɛ porofesɛri. 

 NANDO MARABA JƐNKULU KA LASIGIDEN 

- An balimancɛ Biyenzi Didiye PARE, matirikili 206 357 H,  

Cɛmancɛkalan ɛnsipɛkitɛri 

 

CƐMANCƐKALAN KALANFAW NI  KALANFAW KA ƝAMƆGƆW KA 

BAARAKALAN KALANSOBA (EYƐNƐSI) KALANFAW KA 

LASIGIDEN 

- An balimancɛ Wibila Eriki YAMUWEWOGO, matirikili 105 139 U, 

Cɛmancɛkalan ɛnsipɛkitɛri 

 

CƐMANCƐKALAN KALANFAW NI  KALANFAW KA ƝAMƆGƆW KA 

BAARAKALAN KALANSOBA (EYƐNƐSI) KALANDENW  KA 

LASIGIDEN 

 

- An balimancɛ Bubu BAMA, matirikili 202 982 X, Cɛmancɛkalan 

ɛnsipɛkitɛri kalanden, a ka lasigidenya  be kɛɲɛ a ka kalanden ɲamɔgɔya 

wakati ma, a sigir’an balimancɛ Dimitiri TUWINA nɔɔ na. 

 

Sariyaba wɔɔrɔnan bi mɔgɔ nataw sigi Sanfɛkalansoba  Josɛfu Ki ZƐRIBO 

lasagolikulu kɔnɔ saan saba (03) fɔlɔ baara la. 

 

GUVƐRƐNƐMAN KA LASIGIDEN 

 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

 

- An balimancɛ Wɛndikuni Zudikayɛli JIGƐMUDE, matirikili 245 747 P, 

Lakɔlidenbaw  kalanfa lɔnniɲinila, a sigir’an balimancɛ  Isiyaka BƐLƐMU 

nɔɔ na. 

Kuranbarika, damanfɛnw ni kariyɛribaaraw Minisiriso tɔgɔ ra:   

       

- An balimancɛ Gesewɛnde Samuyɛli JIGEMUDE, matirikili 17 810 334, 

Dugukolo lɔnbagaŋana     

 

Kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ 

Minisiriso tɔgɔ ra : 

- An balimancɛ Kirisitini BATIYONO /NABALUMU, matirikili 250 571 

Y, Kunnafoni ni kumaɲɔgɔnya lɔnniw n’o fɛɛrɛw kɔnseye.  

 

Ɛnfɔrimatiki tagamasiɲɛw lakurayali, Lapɔsiw ni Bɔlɔlɔ kumaɲɔgɔnyaw 

Minisiriso tɔgɔ ra :   

- An balimancɛ Bɔrili Misɛli Zonasi SOME, matirikili 102 929 F, 

Lakɔlidenbaw  kalanfa lɔnniɲinila 

 

Lizinibaara, jago ni bololabaara Minisiriso  tɔgɔ ra:  

- An balimancɛ Emanuyɛli WEDIRAWOGO, matirikili 111 320 V, 

Sɔrɔw lasagoli kɔnseye. 

 

JAMANA KA LƆNNI NI FƐƐRƐKURA ƝININIBAARADA 

(SENƐRƐSITE) KA LASIGIDEN  

- An balimancɛ Didiye ZIDA, matirikili 00 218 842 H, Lɔnniɲini 

dɔkitorasɛbɛ bi sanfɛkalansoba kalanfa yamaruyanin min fɛ, a sigir’an 

balimancɛ Umaru SANOGO nɔɔ na. 

JAMANA KA LADAGAMULI NI LƆNNIƝINI YIRIWALINAFOLO 

LASAGOLI BAARADA BANGERE BAWOBO KA LASIGIDEN  

    

- An balimancɛ Olo PODA, matirikili 280 291 L, Cɛmancɛkalan ni 

sanfɛkalan ka warikow lasagoli kɔnseye.  

 

Lakɔlidenbaw  kalanfa lɔnniɲinila  lafasatɔn lasigiden 

- An balimancɛ Rɔki Modɛsi MILOGO, matirikili 375 283 J,  

Lakɔlidenbaw  kalanfa lɔnniɲinila, a sigir’an balimancɛw  Filipu  

Ogusitɛn NIKIYƐMA ni Igi Romewo BAZIYE  nɔɔw na. 

 

 MARALIBAARAKƐLA NI BAARAKƐMINANW LADONBAGAW KA 

LASIGIDEN  

 

- An balimancɛ Wɛndi Panga Zeremi WEDIRAWOGO, matirikili 

398 187 U, Ɛnfɔrimatikibaaraw lɔnbagaŋana, a sigir’an balimancɛ Eli 

WEDIRAWOGO nɔɔ na. 

 

KALANDENW KA  LASIGIDEN ƝANATƆMƆNIN 

 

- An balimancɛ Wɛndipuyire Azizi Ansɛlimu kevɛn  WEDIRAWOGO, 

sanfɛkalanden, a ka lasigidenya bi kɛɲɛ  a ka kalanden ɲamɔgɔya wagati 

ma, a sigir’an balimancɛ Emanuyɛli Tɛndano ni S. Kevɛn  SOME. 

 

Sariyaba wolowulanan bi mɔgɔ nataw ka baara lakuraya Sanfɛkalansoba  

Josɛfu Ki ZƐRIBO lasagolikulu kɔnɔ, saan saba(03) laban baara la. 

GUVƐRƐNƐMAN KA LASIGIDEN 

 

Sɔrɔw ni nafolokow Minisiriso tɔgɔ ra:  

- An balimanmuso Anzɛli  Dawo/ KƆNPAWORE, matirikili 225 082 B, 

Nafolobaaraw lasagolikɛla 

 

WAGADUGU KOMINI  KA  LASIGIDEN 

- An balimancɛ Kirisiyan Sarili URUWANBA, matirikili 59 715 A, 

Maralibaarada lasagolikɛla.                                                                                                                                                       

                                           Guvɛrɛnɛman ka kumalasela 

